
Унікальны вгісковы абрад, адметная 
рамесная традыцыя мясцовасці, 
непаўторная манера спеваў пэўнага 
рэгіёна —  багацці народнай беларускай 
культуры могуць стаць падмуркам 
для захапляльнага культурна-пазнаваль- 
нага турызму. Удалыя прыклады 
падобнага спалучэння ў Беларусі 
ўжо ёсць, хаця асноўная праца ў гэтым 
кірунку яшчэ наперадзе. На пачатку 
новага года былі апублікаваныя вынікі 
даследавання аб выкарыстанні нематэ- 
рыяльных гісторыка-культурных 
каштоўнасцей у турыстычнай дзейнасці 
цягам апошніх трох гадоў. Якіх поспе- 
хаў дасягнулі вобласці, раёны і асобныя 
рэгіёны ў гэтай справе, з якімі праблема- 
мі яны сутыкаюцца і на што яшчэ варта 
звярнуць увагу?

На фестывалі “Пятровіца” ў Любані.

і крытычна паглядзелі ў 
свой бок — маўляў, а ча- 
му ў нас не так, што нам 
перашкаджае пераняць 
удалы вопыт? У Белару- 
сі многае ў справе народ
ных традыцый аддадзена 
на адказнасць абласцей, 
а нейкай асобнай рэспуб- 
ліканскай структуры не 
існуе, і атрымліваецца, 
што нават спецыялісты 
не вельмі добра ведаюць, 
што і як адбываецца ў 
іншых мясцінах.

Дарэчы, 1ЖЕ8СО ся- 
род іншага вядзе асобны 
ўлік лепшых практык ахо
вы, якая ўключае ў сябе і 
выкарыстанне культурнай

Надзея КУДРЭЙКА

Турызм як з’ява шмат 
у чым абапіраецца на 
культурныя асаблівасці і 
традыцыі народаў, краін, 
мясцін. Для таго людзі і 
вандруюць — каб убачыць, 
каб даведацца нешта но- 
вае пра іншыя краіны, каб 
падзівіцца і захапіцца. Пра 
іншыя краіны — ці хаця б 
пра іншыя мясціны сваёй 
Радзімы, ды нават пра су- 
седнія вёскі і гарады! Па- 
гадзіцеся, у нашай роднай 
Беларусі ёсць столькі ўся- 
го цікавага і адметнага, а 
ці кожны здольны пахва- 
ліцца тым, што частаваўся 
на фестывалі “Мотальскія 
прысмакі” ў Моталі аль- 
бо заслухоўваўся спевамі 
на фестывалі “Берагіня” ў 
Акцябрскім, наведваў свя
та зімовых абрадаў “Коні- 
кі” ў Давыд-Гарадку альбо 
Свята ткацтва “ Кросен- 
цы” ў Неглюбцы, і да таго 
падобнае. Таму відавочна, 
што пытанне аб тым, трэ- 
ба ці не трэба выкарыс- 
тоўваць элементы нема- 
тэрыяльнай культурнай 
спадчыны (НКС) для раз- 
віцця турыстычнай сферы, 
не стаіць. Трэба. Вось то- 
лькі як?

ІЖЕ8СО 
IІНВЕНТАР НКС

Спачатку дам невяліч- 
кую даведку на НКС і яе 
элементах і патлумачу, ча- 
му зараз мы гаворым толь- 
кі пра народныя традыцыі, 
якія ўжо маюць афіцыйны 
статус гісторыка-культур- 
най каштоўнасці. Канвен- 
цыя ІЖЕ8СО аб ахове не~ 
матэрыяльнай культурнай 
спадчыны была прынятая 
ў 2003 годзе, і Беларусь 
далучылася да яе адной з 
першых. Пэўныя трады- 
цыі — рамёствы, абрады, 
выканальніцкія мастац- 
твы — пачалі набываць 
статус, а з 2012 года, ка- 
лі быў атрыманы грант 
ІЖЕ8СО, у нашай краіне 
прыступілі і да стварэння 
інвентара НКС на пад- 
ставе адзінага падыхода 
згодна з патрабаваннямі 
канвенцыі ІШЕ8СО. Ува- 
сабленнем гэтага інвента- 
ра НКС і своеасаблівым 
метадычным цэнтрам 
стаў спецыялізаваны рэ-

На Пятровіцу ў Любань, 
на Свята пчол 
у Лельчыцы...

Фольклорная
спадчына

ў  культурна-  

пазнавальным турызме
сурс Міністэрства культу
ры — сайт “Жывая спад
чына Беларусі”, на якім 
можна знайсці і сам спіс, 
і мноства разнастайных 
інфармацыйна-аналітыч- 
ных матэрыялаў: сайт і 
ўсю дзейнасць, датычную 
НКС, вядзе Інстытут па- 
вышэння кваліфікацыі і 
перападрыхтоўкі кадраў 
БДУКіМ.

Дарэчы, самым першым 
у Беларусі статус нематэ- 
рыяльнай гісторыка-ку- 
льтурнай каштоўнасці ў 
2007 годзе атрымаў абрад 
“Юраўскі карагод” вёскі 
Пагост Жыткавіцкага ра- 
ёна Гомельскай вобласці, 
другім элементам стаў аб
рад “Ваджэнне і пахаван- 
не стралы” вёскі Казацкія 
Балсуны Веткаўскага раёна 
той жа вобласці. А на гэты 
момант у Дзяржаўным спі- 
се гісторыка-культурных 
каштоўнасцей Рэспублі- 
кі Беларусь — 94 аб’екты 
НКС. Звычайна за год ка
ля сямі-васьмі элементаў 
традыцыйнай культуры 
набываюць статус, а вось 
мінулы 2020-ы стаў больш 
ураджайным — спіс узба- 
гаціўся ажно 17 новымі 
пазіцыямі, сярод якіх такія 
розныя традыцыі, як вы- 
пяканне грачанага хлеба ў 
Маларыцкім раёне Брэс- 
цкай вобласці, інсітнае 
мастащва Віцебшчыны, 
мастацкія практыкі сало- 
мапляцення і гэтак далей.

Некаторыя нашыя тра- 
дыцыі трапляюць і ў спіс 
ІЖЕ8СО тых каштоўнас- 
цей, якія маюць патрэбу 
ў тэрміновай ахове. Так, 
напрыклад, у 2009 годзе 
ў яго быў уключаны ка- 
лядны абрад “Цары” вёс- 
кі Семежава Капыльскага 
раёна Мінскай вобласці. 
Падтрымка пайшла на 
карысць: за прайшоўшыя 
амаль 12 гадоў абрад не

Калядныя “цары” ідуць 
па вуліцах Семежава.

Падрыхтоўка да “Юраўскага карагода” ў вёсцы Пагост 
Жыткавіцкага раёна. Фота Альфрэда Мікуса

проста не знік, а узмацніў- 
ся новай маладой каман- 
дай “цароў”, якая штогод 
ладзіць калядны фесты- 
валь і збірае на яго дастат- 
кова вялікую колькасць 
публікі. Між іншым, тэ
та і ёсць адзін з удалых 
прыкладаў выкарыстання 
элементаў НКС у турыс
тычнай дзейнасці — госці 
аграгарадка на Міншчыне 
цягам дня могуць наве- 
даць Цэнтр ткацтва (а ім 
Семежава таксама славіц- 
ца), пабыць на кірмашы, а 
ўвечары ўбачыць “цароў”, 
якія перад тым як пачы- 
наць свой традыцыйны 
абход дамоўг на гілошчы 
для ўсіх прысутных паказ- 
ваюць інтэрмедыю.

ЯК СКАРЫСТАЦЦА
КУЛЬТУРНЫМ
ПАТЭНЦЫЯЛАМ

Падобны станоўчы во
пыт, ці яго адсутнасць, 
на прыкладзе 2017—2020 
гадоў і аналізаваўся ў да- 
следаванні, праведзеным 
інстытутам павышэння 
кваліфікацыі і перапад- 
рыхтоўкі кадраў БДКіМ 
шляхам анкетавання. Ме-

навіта ў 2017-м уступіў 
у дзеянне Кодэкс аб ку
льтуры. Тады і паўстала 
пытанне: элементаў НКС 
ужо многа, яны пад ахо- 
вай і пільнай увагай дзяр- 
жавы і ўстаноў культуры, 
а як цяпер гэты культурны 
патэнцыял скарыстоўваць 
на практыцы, як яго, між 
іншым, правільна ахоў- 
ваць і падтрымліваць, а не 
толькі апісваць і назіраць 
за ім?

Варта зазначыць, што 
далёка не ўсё цікавае і 
каштоўнае з народных 
традыцый ужо трапіла ў 
Дзяржаўны спіс — нешта 
пакуль жыве і без статусу, 
і яго таксама трэба пад- 
трымліваць і развіваць. А 
яшчэ вельмі істотны і такі 
момант, што НКС — гэта 
менавіта жывая спадчы
на, жывая традыцыя ў са- 
міх супольнасцях людзей, 
якія лічаць яе каштоўнай і 
таму займаюцца ёй. А тут 
існуе небяспека так зва- 
най “фалькларызацыі”, ад 
якой інстытуты ІЖЕ8СО 
і перасцерагаюць, — каб 
не адбывалася празмер- 
ная папулярызацыя і ка- 
мерцыялізацыя, каб не

эксйлуатаваліся самі 
носьбіты і не рабілі нічога 
па прымусе, каб не здары- 
лася такога, што фальклор 
прадстаўляецца толькі і 
менавіта для гледачоў. Та
му ўключэнне падобных 
элементаў НКС у турыс- 
тычную дзейнасць павін- 
на быць кампетэнтным 
і пісьменным, у першую 
чаргу — з боку ўстаноў 
культуры і мясцовых ула- 
даў. Менавіта ўстано- 
вы культуры з’яўляюцца 
медыятарамі паміж но- 
сьбітамі спадчыны і ўсімі 
зацікаўленымі гледачамі, 
турыстамі, гасцямі святаў. 
I не ўсё ж магчыма пры- 
стасаваць пад турыстыч- 
ныя мэты. Тым не менш...

— Публікацыяй выні- 
каў нашага даследавання 
мы ў першую чаргу імкну- 
ліся пазнаёміць з гіаспя- 
ховымі практыкамі, якія 
існуюць нягледзячы ні на 
што, — расказвае вяду- 
чы сгіецыяліст Інстытута 
павышэння кваліфікацыі 
і перападрыхтоўкі кад- 
раў БДУКіМ Алена Калі- 
ноўская. — Хацелася, каб 
людзі, пачытаўшы, пра 
іх даведаліся, натхніліся

спадчыны у турыстычных 
мэтах. I з ўсяго свету ў гэ
тым спісе толькі некалькі 
дзясяткаў практык. Бе- 
ларускіх прыкладаў у ім 
пакуль няма, але ж і мы 
маем тое, што можна на- 
зваць удалым, паспяхо- 
вым і вартым пераймання. 
Натуральна, усё лепшае 
і вартае ўвагі ў межах ад- 
наго артыкула мы згадаць 
не здолеем — цалкам па- 
чытаць пра вынікі дасле
давання можна на сайце 
“Жывой спадчыны Бела- 
русі” 1іуіп§1іегі1а§е.Ьу. Але 
расставім акцэнты і вы- 
значым тэндэнцыі.

У ЛІДАРАХ —
ДЗВЕ ВОБЛАСЦІ

На пытанне, як у цэ- 
лым у нас выглядае кар- 
ціна з выкарыстаннем 
элементаў НКС у турыс
тычнай дзейнасці, адзін 
з аўтараў даследавання 
Алена Каліноўская ка- 
жа, што “вельмі сярэдне”. 
Мовай лічбаў гэта гучыць 
так: “У цэлым па краіне 
52 % нематэрыяльных гіс- 
торыка-культурных каш-* 
тоўнасцей мэтанакіравана

ўключаны ў розныя фор
мы турыстычнай дзейнас- 
ці. Значна болыйы гэты 
паказчык толькі ў Віцеб- 
скай і Гродзенскай аблас- 
цях”. У зводнай табліцы ў 
графе “колькасць каштоў- 
насцей, якія маюць нявы- 
карыстаны турыстычны 
патэнцыял” Віцебская і 
Гродзенскія вобласці ма
юць нуль, Гомельская — 
5, Магілёўская і Брэс- 
цкая — 4, Мінская — 2. 
Пры гэтым лічбы па 
каштоўнасцях, якія ўжо 
актыўна выкарыстоў- 
ваюцца ў турыстычнай 
дзейнасці, такія: Гродзен- 
ская — 13, Віцебская — 11,

раёнам была пастаўлена 
задача адшукаць свае не- 
матэрыяльныя культур- 
ныя каштоўнасці. Такім 
чынам, раённыя ўстановы 
культуры шчыльна ўзялі- 
ся за гэтую справу, знай- 
шлі, вывучылі і апісалі 
тое адметнае, што ёсць у 
іх мясцовасці, і на гэты 
момант практычна кож- 
ны раён мае тыя ці іншыя 
святы, на якія запраша- 
юцца госці, на якія пры- 
язджае многа наведнікаў і 
турыстаў.

А вось вобласці, дзе на- 
родныя традыцыі ў жы- 
вым існаванні захаваліся 
найболып, — Гомельская,

найцікавейшым Цэнтрам 
ткацтва, дзе захоўваецца 
выраб традыцыйных бе- 
ла-чырвоных рушнікоў. 
А яшчэ і Любанскі раён 
у Мінскай вобласці сап- 
раўды можа пахваліцца 
ўдалай практыкай ахо
вы і выкарыстання эле- 
ментаў НКС. Пад кіраў- 
ніцтвам этнахарэографа 
Сяргея Выскваркі, супра- 
цоўніка Любанскага ра- 
ённагаЦэнтракультуры,там 
даўно ўжо знойдзены і ад- 
роджаны сотні беларускіх 
танцаў, захоўваюцца спеў- 
ныя традыцыі — ажно тры 
фальклорныя калектывы 
ўключаныя ў лік носьбітаў

ктыку варта звярнуць ува- 
гу ў Магілёўскай воблас- 
ці? Напрыклад, Дрыбінскі 
раён мае два элементы 
НКС — выраб валёнак і 
выраб лапцей, і можа па- 
хваліцца цікавай формай 
супрацоўніцтва мясцова- 
га музея і “Сядзібы шапа- 
валаў” у вёсцы Пакуцце. 
Разам яны ўдзельнічаюць 
у фестывалі “Дрыбінскія 
таржкі”, на якім максімаль- 
на паказваюцца ддсягненні 
мясцовых майстроў: фес
тиваль з вялікай насычанай 
праграмай і для дзяцей, і для 
дарослых, з многімі крэатыў- 
нымі прыдумкамі — натура
льна, ён вабіць турыстаў.

карагода “Стрылка”: на 
першы дзень Вялікадня ў 
Бездзеж прыязджае мнос- 
тва гасцей вадзіць караго- 
ды. Падобная ж традыцыя 
жыве і ў вёсцы Пінкавічы 
каля Пінска.

У Гомельскай вобласці 
многа прыкладаў шмат- 
людных і найцікавейшых 
святаў. Тое ж “Ваджэнне 
стралы”, “Юр’я”, дзесяць 
гадоў таму моладзь адна- 
віла абрад “Ваджэнне Су- 
лы” ў вёсцы Маркавічы 
Гомельскага раёна... Тут 
нават нечаканыя прабле- 
мы бываюць — калі ту- 
рыстаў не мала, а ажно 
зашмат.

аказалася і болыиасць вы- 
канальніцкіх мастацтваў, 
сярод якіх адметныя спеў- 
ныя, танцавальныя, апа- 
вядальныя традыцыі. Таму 
выклікае занепакоенасць, 
што сёння фактычна адсут- 
нічаюць формы прэзента- 
цыі традыцыйнага спеўна- 
га мастацтва для шырокіх 
колаў грамадства”. Хаця 
здавалася б — у нас столь- 
кі народных фальклорных 
калектываў, і яны так час
та выступаюць! Але гэта на 
погляд недасведчанага ча- 
лавека. Бо толькі асобныя 
з іх гіадтрымліваюць на
родную старадаўнюю тра- 
дыцыю і таму маюць статус

Маляваныя дываны на Міжнародным 
фестывалі “Звіняць цымбалы і гармонік”

у Паставах.

Брэсцкая і Мінская — 7, 
Магілёўская — 6, і Гоме
льская — 5.

— Як ні парадакса- 
льна, лепшыя практыкі 
выкарыстання элемен- 
таў НКС і ўключэння іх у 
турыстычныя праграмы 
якраз у тых абласцей, дзе 
найменш захавалася жы- 
вых народных абрадаў і 
традыцый, — расказвае 
Алена Каліноўская. — Гэ
та Віцебская і Гродзен- 
ская вобласці. Там пра- 
цуюць даўно і сістэмна. 
I ў Віцебскім рэгіёне, дзе 
шчыльнасць сельскага на- 
сельніцтва ўжо даволі ніз- 
кая, практычна ўсю адказ- 
насць за збор і аднаўленне 
традыцый узялі на сябе 
раённыя цэнтры культу
ры і дамы рамёстваў пад 
кіраўніцтвам абласнога 
метадычнага цэнтра. Там 
шукаюць традыцыі, якія 
яшчэ можна аднавіць і 
ўзмацніць, аб’ядноўваюць 
майстроў з розных раёнаў. 
У выніку атрымліваецца 
не адзінкавая з’ява, а тра
дыцыя цэлага рэгіёна. Так 
было і з маляванкамі, і з 
інсітным мастацтвам, і з 
глінянымі свістулькамі.

Тое ж самае можна ска- 
заць і пра Гродзенскую 
вобласць, дзе асноўны 
ўклад у справу ўносяць 
усё ж раёны паасобку. 
Там бачная тэндэнцыя 
па стварэнні брэндавых 
мерапрыемстваў, у асно- 
ву якіх пакладзеныя тыя 
ці іншыя элементы НКС. 
Ёсць нават цэлы фесты- 
валь традыцыйнай куль
туры “Скарбы Гродзен- 
шчыны”, для ўдзелу ў якім 
калісьці перад кожным

Брэсцкая — асноўную ад- 
казнасць ускладаюць на 
супольнасці носьбітаў, на 
самі фальклорныя калек
тывы. I на Гомелыичыне 
сапраўды — у Веткаўскім 
раёне на “Ваджэнне стра
лы” выходзяць цэлымі 
вёскамі, у Лельчыцкім 
раёне абрад гукання вяс- 
ны “Чырачка” захоўва- 
юць некалькі калектываў, 
на “Стрэчанне” ў Новым 
Палессі людзі едуць нават 
здалёк, і гэтак далей. Ме- 
навіта ў Лельчыцкім ра
ёне ў найбольшай ступе- 
ні захавалася і традыцыя 
бортніцтва — цяпер там 
у маі праводзіцца “Свята 
пчол” у Сусветны дзень 
пчол — разам з мясцовы- 
мі ўстановамі культуры і 
з мінскімі маладымі ама- 
тарамі-бортнікамі са Сту- 
дэнцкага этнаграфічнага 
таварыства. I падобных 
прыкладаў шмат.

“ПЯТРОВІЦА”,
“ДРЫБІНСКІЯ
ТАРЖКІ”,
“СТРЫЛКА”...

Паглядзім, што ж у 
Мінскай вобласці. У ад- 
розненне ад Віцебскай і 
Гродзенскай, дзе ў гэты 
працэс мэтанакіравана 
ўключаюцца ўсе раёны, 
тут гаворка ідзе пра асоб
ныя МЯСЦІНЫ. Як пры- 
клад, варты пераймання 
і вывучэння тымі, хто не 
ведае, як сваю мясцовую 
традыцыю вывесці на шы- 
рокую публіку і прывабіць 
турыстаў, мы ўжо згадва- 
лі аграгарадок Семежа- 
ва ў Капыльскім раёне з 
яго абрадам “Цары” і яго

мясцовага спеўнага сты- 
лю. Нядаўна статус гісто- 
рыка-культурнай каштоў- 
насці атрымала традыцыя 
вырабу хлеба ў вёсках Жо- 
раўка і Кузьмічы.

— У любанскай пра- 
ктыцы ёсць і арганізацыя 
летніка традыцыйнай 
культуры, — адзначае Але
на Каліноўская. — Але тут 
заслуга ўжо не толькі ра- 
ённых устаноў культуры, 
але і іх маладых выхаван- 
цаў, сяброў Студэнцкага 
этнаграфічнага таварыс
тва. Фэст традыцыйнай 
народнай культуры “Пят- 
ровіца” ідзе цягам пры- 
кладна тыдня, і ўсе жада- 
ючыя могуць паглыбіцца 
ў мясцовыя традыцыі, вы- 
вучыць танцы і майстэр- 
ства вырабу хлеба, пабы- 
ваць на майстар-класах 
па выцінанцы, вышыўцы 
і спевах, і многае іншае. 
Летнік завяршаецца ўлас- 
на святам “Пятровіца”, 
якое энтузіясты аднавілі 
паводле ўспамінаў нось- 
бітаў з вёскі Шыпілавічы.

Летась “Пятровіца” не 
адбылася ў сувязі з кара- 
навірусам, як і цэлы шэ- 
раг іншых. фестываляў і 
святаў, але звычайна гэтае 
мерапрыемства збірае вя: 
лікую колькасць людзей, 
якім прапануецца літа- 
ральна акунуцца ў тра- 
дыцыйнае народнае ася- 
роддзе. I такі падыход да 
турызму зараз найболын 
папулярны ва ўсім све- 
це — калі турызм, так бы 
мовіць, крэатыўны, а ту- 
рыст сам становіцца ўдзе- 
льнікам і творцам, а не 
проста гледачом.

На каго і на чыю пра-

Калі на Брэстчыне за- 
хочацца адшукаць яскравы 
і ўдалы прыклад таго, як 
элементы НКС і ўвогуле 
народныя традыцыі ста- 
новяцца натхняльнікамі 
і рухавікамі турыстычнай 
дзейнасці, то ў першую 
чаргу прыгадаецца, канеш- 
не, міжнародны кулінарны 
фестываль “Мотальскія 
прысмакі”. У інвентары 
НКС ў Моталя пакуль то- 
лькі адзін элемент — вясе- 
льная каравайная трады
цыя, але суправаджаецца 
яна на свяце відовішчным 
абрадам, а Мотальскі музей 
народнай творчасці прапа- 
нуе сваю насычаную пра- 
граму, ёсць і песні, і танцы, 
і ўсе астатнія традыцыі гэ- 
тых мясцінаў. Турыстаў ча- 
кае мноства ўражанняў.

— Моталь якраз і дэман- 
струе адзін з прынцыпаў 
аховы спадчыны, — тлу- 
мачыць вядучы спецыяліст 
Інстытута павышэння ква- 
ліфікацыі і перападрыхтоў- 
кі кадраў БДУКіМ Алена 
Каліноўская. — Калі не 
адзін нейкі элемент ахоўва- 
ецца і зберагаецца, а ства- 
раецца цэлае асяродцзе, 
каб элементы былі разам з 
астатняй традыцыйнай ку- 
льтурай, уласцівай тым ці 
іншым мясцінам.

Таксама на Брэстчыне 
захоўваецца і карагодная 
традыцыя, калі на адкры- 
тых прасторах людзі ўтва- 
раюць вялікія карагоды, і 
робяць гэта так, як было 
заведзена яшчэ ў продкаў. 
У Драгічынскім раёне ў 
знакамітай вёсцы Бездзеж 
(цяпер гэта аграгарадок) 
падтрымліваецца трады
цыя веснавога абрадавага

— На “Юраўскі кара- 
год” у вёску Пагост Жыт- 
кавіцкага раёна турысты 
едуць мэтанакіравана, — 
расказвае Алена Каліноў- 
ская. — I перад мясцовымі 
арганізатарамі і ўладамі 
там ужо паўстае пытан- 
не: як іх прыняць, як зра- 
біць так, каб з аднаго боку 
ўсё паказаць, а з друго- 
га — каб натоўп турыстаў 
не перашкаджаў самому 
абраду, які ладзяць вяс- 
коўцы. Бо калі на поле, 
уявіце, разам з караго- 
дам выбягаюць і турысты 
са сваімі смартфонамі, і 
дзясятак фотакарэспан- 
дэнтаў і відэааператараў, 
то атрымліваецца толькі 
вытаптанае поле і кепска 
бачны карагод.

Пра тое, як прымаць 
турыстаў і дзе іх размяш- 
чаць, думаюць шмат дзе, 
перш чым узяцца ладзіць 
які фэст. Гасцініц і турыс- 
тычных комплексаў мала. 
Бо для турызму недастат- 
кова толькі наяўнасці ці- 
кавага элемента народнай 
культуры — павінна быць і 
належная інфраструктура.

СПЕВЫ
“Ў ПЕРАХЛЁСТ”
IІНШЫЯ

На яшчэ адну праблему 
звярнула ўвагу даследаван- 
не Інстытута павышэння 
кваліфікацыі і перападрых- 
тоўкі кадраў БДУКіМ, ты- 
чыцца яна выканальніцкіх 
мастацтваў: “Аналіз пака- 
заў, што сярод элементаў 
нематэрыяльнай культур- 
най спадчыны, якія амаль 
не выкарыстоўваюцца ў 
турыстычнай дзейнасці,

элемента НКС ці могуць на 
яго прэтэндаваць у буду- 
чыні. У Дзяржаўным спісе 
трохі болыи за дзясятак вы- 
канальніцкіх мастацтваў, і, 
на думку аўтараў даследа- 
вання, яны недастаткова 
прадстаўлены ў публічнай 
прасторы. А ёсць жа такія 
ўнікальныя калектывы як 
“Таняжанка” і “Палескія 
напевы” з Лельчыцкага ра
ёна, год таму спіс узбага- 
ціўся “спевамі ў перахлёст” 
з вёскі Багатырская Пола- 
цкага раёна, і гэтак далей.

I іншыя звесткі і вы- 
сновы — якія практыкі і 
традыцыі маюць большы 
патэнцыял, на што вар
та звярнуць увагу, у якіх 
турыстычных маршрутах 
прысутнічаюць элементы 
НКС і якія інтэрактыў- 
ныя формы знаёмства з імі 
распрацаваны, і спіс най- 
лепшых фестываляў і пад- 
зей абласнога і раённага 
ўзроўняў — усё гэта можна 
знайсці ў апублікаваным 
на сайце “Жывая спадчы- 
на Беларусі” матэрыяле. 
Канешне, ён можа быць 
цікавы не толькі спецы- 
ялістам са сферы культу
ры, але ім у першую чаргу. 
I зразумела, на сайце мож
на прачытаць пра значна 
болын прыкладаў паспя- 
ховых практык аховы не- 
матэрыяльна-культурнай 
спадчыны ў параўнанні з 
тым, што мы здолелі зга- 
даць у межах аднаго арты- 
кула. Бо сапраўды, працэс 
ідзе, а цікавасць да гэтай 
сферы вялікая.

К
Выкарыстаны фота сайта 

“Жывой спадчыны БеларусГ
і іншых інтэрнэт-рэсурсаў

На фестывалі “Скарбы Гродзеншчыны”.

На выставе “Што ў Неглюбцы ў сяле...” 
у Веткаўскім музеі стараабрадніцтва і беларускіх 

традыцый імя Ф.Р.Шклярава.

